
「人生存為了什麼？」這個問題當我畢業出來做野後就開始諗，諗到衣家都仲未有100%肯定的答案，可能你會有好多的答案和道理，但係這都係你自己認同的嗎？

簡單啲來講就係「你是在做你自己？還是別人想看到的自己？」，呢句說話我經常會和自己講，你呢？有無認真諗過呢個問題？

講左咁多都未自我介紹，我只是一個普通的維修佬而已，做左30年人都仲係維修佬一名，好多人都會第一時間諗到做維修的就等於人工低，無前途，無出色，但係，係唔係人工高，有車有樓，有地位就等於成功人士？有出色？做自己想做的工作，就等於無出色？唔諗將來？可能世界變左？定係我自己諗法太落後？

做左咁多年維修，你問我怎解咁鐘意做維修？無既，當年想做維修只係唔想再整壞部電腦俾人鬧，所以先去學維修。

好多朋友都會異口同聲咁講，做維修邊有前途架，人工低，又無得升職，地位又底，快啲襯衣家轉行啦。以前我會長編大論咁同佢哋解釋，希望佢哋能夠認同自己，認同維修呢一行，唔好再誤會維修，但是衣家我唔會咁做，因為，衣家明白到，一個人做到既野真係好有限，一個人堅持，真係會好累，己經唔想再同人解釋和認同，只要自己認同自己就夠。

曾經有人講過，時間會令人成長，但係我就覺得，令人成長的不是時間，而是經歷，而令我目前為止經歷得最多的，睇到最多人性面的就係我畢業後第一份做左差唔多5年的維修工作。

也許這個應該做是第一個只有序章和總結的文章，不打緊，因為這個是公開版本，所有是不完整，沒有重點內容的。

由於關聯到很多的人和很多內部的操作，也許還是暫時不會把它公佈出來好了，就好像李嘉誠說過，我出自傳會得罪很多的朋友和行家，那我為什麼要一意孤行呢？

或許你會說，網絡世界什麼都可以說，但現實是，當你兩餐無憂就可以什麼都可以說，這就是現實社會。

所以，這篇文章還是寫給自己看好了，作為一個紀錄自己生涯的筆記。


